
V E N D I M

PËR CAKTIMIN E PARTIVE POLITIKE QË KANË TË DREJTË TË PARAQESIN PROPOZIME PËR ANËTARË TË KZAZ-ve, PËR ZGJEDHJET PËR

KUVEND TE DATËS 23 QERSHOR 2013
Komisioni Qendror i Zgjedhjeve, në mbledhjen e tij të datës 7.01.2013, me pjesëmarrjen e:

Lefterije
LLESHI (LUZI)-

Kryetare

Denar 

BIBA-



Zv/Kryetar

Albana

SHTYLLA -


Anëtare

Hysen 

OSMANAJ-


Anëtar

Ilirjan

MUHO-



Anëtar

Jani 

JANI-



Anëtar

Vera

SHTJEFNI-


Anëtare

shqyrtoi çështjen me:

OBJEKT:
Për caktimin e partive politike që kanë të drejtë të paraqesin propozime për anëtarë të KZAZ-ve, për zgjedhjet për Kuvend të datës 23 qershor 2013.
BAZA LIGJORE:
Neni 23 pika 1, germa a, neni 29 pika 1 dhe pika 4 e Ligjit nr.10019, datë 29.12.2008 “Kodi Zgjedhor i Republikës së Shqipërisë” i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve;

V E R E N:

Presidenti i Republikës me dekretin nr. 7841, datë 3.12.2012, ka caktuar datën 23 Qershor si datë për zhvillimin e zgjedhjeve për Kuvendin e Shqipërisë. Në këtë kuadër KQZ ka detyrime ligjore lidhur me organizimin, administrimin dhe kontrollin e procesit zgjedhor. Në zbatim të nenit 28, pika 1 të Ligjit nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar, Komisioni Qendror i Zgjedhjeve duhet të ngrejë Komisionet e Zonave të Administrimit Zgjedhor (KZAZ), jo më vonë se 90 ditë nga data e zgjedhjeve.
Referuar përcaktimit të bërë në nenin 29, pika 1, gërma “a” të Kodit Zgjedhor, dy anëtarë të KZAZ-së propozohen nga partia kryesore e shumicës parlamentare, dy anëtarë propozohen nga partia kryesore e opozitës parlamentare, një anëtar propozohet nga partia e dytë e shumicës parlamentare dhe një anëtar propozohet nga partia e dytë e opozitës parlamentare. 

Për efekt të ndarjes së vendeve në KZAZ, në bazë të nenit 29 pika 4 të këtij ligji, KQZ-ja, rendit partitë politike në bazë të numrit të mandateve që kanë fituar në zgjedhjet pararendëse për Kuvend. 

Me vendimin nr. 602, datë 01.08.2009, Komisioni Qendror i Zgjedhjeve ka shpallur rezultatin përfundimtar të zgjedhjeve për Kuvendin e Shqipërisë të vitit 2009, duke përcaktuar numrin e mandateve të fituara nga secili subjekt zgjedhor në shkallë vendi. Renditja e subjekteve politike sipas numrit të mandateve të fituara në Kuvened, rezulton si më poshtë:

1. Partia Demokratike




68 mandate  


2. Partia Socialiste e Shqipërisë


65 mandate



3. Partia Lëvizja Socialiste për Integrim

4 mandat



4. Partia Republikane




1 mandat



5. Partia Bashkimi per te Drejtat e Njeriut

1 mandat
6. Partia për Drejtësi dhe Integrim


1 mandat

 
Për sa më sipër, në bazë të renditjes së subjekteve zgjedhore sipas numrit të mandateve në Kuvendin e Shqipërisë të vitit 2009, Partia Demokratike dhe Lëvizja Socialiste për Integrim, kanë të drejtë të paraqesin secila propozimin, respektivisht për dy dhe për një anëtar të KZAZ-ve, si parti të shumicës parlamentare. Partia Socialiste e Shqipërisë dhe Partia Bashkimi per te Drejtat e Njeriut kanë të drejtë të paraqesin secila propozimin respektivisht për dy dhe për një anëtar të KZAZ-ve, si parti të opozitës parlamentare.

Partia Demokratike e Shqipërisë si parti e parë e shumicës parlamentare dhe Partia Socialiste e Shqipërisë si parti e parë e opozitës parlamentare, kanë të drejtë që të paraqesin propozimin për anëtarin e shtatë të KZAZ-ve në varësi të rezultatit të shortit të hedhur nga KQZ për këtë qëllim.

PER KETO ARSYE:

Mbështetur në nenin 23 pika 1, nenin 29 pika 1 dhe pika 4 e Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, 
V E N D O S I:

1. Të caktojë partitë politike që kanë të drejtë të paraqesin propozime për anëtarë të  Komisioneve të Zonave të Administrimit Zgjedhor (KZAZ), të përbëra nga shtatë anëtarë, si më poshtë:

a) Dy anëtarë të propozuar nga Partia Demokratike e Shqipërisë;

b) Dy anëtarë të propozuar nga Partia Socialiste e Shqipërisë ;

c) Një anëtar i propozuar nga Partia Lëvizja Socialiste për Integrim;

d) Një anëtar i propozuar nga Partia Bashkimi per te Drejtat e Njeriut;

2. Anëtari i shtatë propozohet në gjysmën e KZAZ-ve nga Partia Demokratike e Shqipërisë, ndërsa në gjysmën tjetër nga Partia Socialiste e Shqipërisë, në përputhje me rezultatin e shortit që do të hidhet në KQZ.

3. Ky vendim hyn në fuqi menjëherë.
Lefterije

LLESHI (LUZI)-


Kryetare

Denar 

BIBA-



Zv/Kryetar

Albana

SHTYLLA -



Anëtare

Hysen 

Anëtar

MUHO-



Anëtar

Jani 


JANI-

SHTJEFNI-



Anëtare

